
വകുപ്പ് മന്ത്രി)

(എ) സംസ്ഥാനത്തെ എല്ലാവര്‍ക്കും വീട് എന്ന പ്രകടന
പത്രിക പ്രഖ്യാപനം നടപ്പാക്കുന്നതില്‍ കൈവരിച്ച
നേട്ടങ്ങള്‍ വിശദമാക്കാമോ;

(എ) സംസ്ഥാനത്തെ എല്ലാ ഭവനരഹിതര്‍ക്കും
അടച്ചുറപ്പുള്ള ഭവനങ്ങള്‍ ലഭ്യമാക്കുക എന്ന പ്രകടന
പത്രികയിലെ പ്രഖ്യാപനം നടപ്പാക്കുന്നതിന്റെ
ഭാഗമായി  സംസ്ഥാന സര്‍ക്കാര്‍ ആവിഷ്കരിച്ച്
നടപ്പിലാക്കുന്ന സമഗ്ര പദ്ധതിയാണ് ലൈഫ്
സമ്പൂര്‍ണ്ണ പാര്‍പ്പിട സുരക്ഷാ പദ്ധതി. 2017 ൽ
തുടങ്ങിയ ഈ പദ്ധതിയിലൂടെ 30.09.2024 വരെ
5,17,199 കുടുംബങ്ങള്‍ക്ക് വീട് അനുവദിച്ചതില്‍
4,16,678 വീടുകളുടെ നിര്‍മ്മാണം പൂര്‍ത്തീകരിച്ചിട്ടുണ്ട്.
1,00,521 വീടുകളുടെ നിര്‍മ്മാണം
പുരോഗമിക്കുന്നു.വിവിധ കേന്ദ്ര/ സംസ്ഥാന

പദ്ധതികള്‍ സംയോ ജിപ്പിച്ച് സമഗ്ര
പദ്ധതിയായിട്ടാണ് സംസ്ഥാനത്ത് ലൈഫ്
ഭവനപദ്ധതി നടപ്പിലാക്കുന്നത്. ഇതിന്റെ ഭാഗമായി
വിവിധ വകുപ്പുകള്‍ മുഖേന ഭവനനിര്‍മ്മാണ
ധനസഹായം നല്‍കുന്നതിനായി കരാറിലേര്‍പ്പെട്ട്
വർഷങ്ങളായി ബേസ്‌മെന്റുകൾ പോലും
പൂർത്തീകരിക്കാതെയും നിർമ്മാണത്തിന്റെ വിവിധ
ഘട്ടങ്ങളിൽ പൂർത്തീകരിക്കപ്പെടാതെയും

അവശേഷിച്ചിരുന്ന 54,116 വീടുകള്‍ ലൈഫ്
ഭവനപദ്ധതിയുടെ ഒന്നാം ഘട്ടമായ
പൂര്‍ത്തീകരിക്കാത്ത ഭവനങ്ങളുടെ വിഭാഗത്തില്‍

ഭവനനിര്‍മ്മാണം പൂർത്തീകരിക്കാനാവശ്യമായ തുക
ലൈഫ് ഭവനപദ്ധതിയുടെ ഭാഗമായി
ലഭ്യമാക്കിയതിന്റെ അടിസ്ഥാനത്തില്‍ 52,680
വീടുകള്‍ ഇതിനോടകം പൂര്‍ത്തീകരിക്കുന്നതിന്

കഴിഞ്ഞിട്ടുണ്ട്.

ലൈഫ് ഭവനപദ്ധതിയുടെ ഭാഗമായി 2017-ല്‍
തയ്യാറാക്കിയ ഭൂമിയുള്ള ഭവനരഹിത ഗുണഭോക്തൃ
പട്ടികയിലെ അര്‍ഹരായ എല്ലാ ഗുണഭോക്താ

ക്കള്‍ക്കും ഭവന നിര്‍മ്മാണാനുകൂല്യം

നല്‍കുന്നതിനുള്ള നടപടികള്‍ സ്വീകരിച്ചു. ടി
ഗുണഭോക്തൃ പട്ടികയിലെ അര്‍ഹരായ
ഗുണഭോക്താക്കളില്‍ തദ്ദേശസ്വയം ഭരണ
സ്ഥാപനങ്ങ ളുമായി കരാറിലേര്‍പ്പെട്ടിട്ടുള്ള എല്ലാ
ഗുണഭോക്താക്കള്‍ക്കും ഭവന നിര്‍മ്മാണാനുകൂല്യം
ലഭ്യമാക്കിയിട്ടുണ്ട്. കരാര്‍ വയ്ക്കുന്നതിനാവശ്യമായ
രേഖകള്‍ ഹാജരാക്കാത്തവരും CRZ, നെല്‍വയല്‍
തണ്ണീര്‍ത്തട സംരക്ഷണ നിയമം, വനാവകാശ
സംരക്ഷണ നിയമം എന്നിവയുടെ പരിധിയില്‍ വരുന്ന
ഗുണഭോക്താക്കള്‍ക്കും മതിയായ രേഖകള്‍
ഹാജരാക്കുവാന്‍ സാധിക്കാത്തതിനാല്‍ തദ്ദേശ
സ്വയംഭരണ സ്ഥാപനങ്ങളുമായി കരാറിലേര്‍പ്പെടാന്‍
സാധിച്ചിട്ടില്ല. പ്രസ്തുത രേഖകള്‍ ഹാജരാക്കുന്ന മുറയ്ക്ക്
ടി ഗുണഭോക്താക്കള്‍ക്കും ഭവനനിര്‍മ്മാണം
ആരംഭിക്കുവാന്‍ സാധിക്കുന്നതാണ്.

2017-ല്‍ തയ്യാറാക്കിയ ലൈഫ് ലിസ്റ്റില്‍
ഉള്‍പ്പെട്ടിട്ടില്ലാത്ത പട്ടികജാതി, പട്ടികവര്‍ഗ്ഗ,
ഫിഷറീസ് വിഭാഗ ത്തില്‍പ്പെട്ട ഗുണഭോക്താക്കളുടെ

പട്ടിക പട്ടികജാതി, പട്ടികവര്‍ഗ്ഗ, ഫിഷറീസ് വകുപ്പുകള്‍
മുഖേന 2019-ല്‍ തയ്യാറാക്കി ലൈഫ് മിഷന്
കൈമാറിയ ലിസ്റ്റുകള്‍ ലൈഫ് അര്‍ഹതാ
മാനദണ്ഡപ്രകാരം പരിശോധിച്ച് പട്ടികജാതി, പട്ടിക
വര്‍ഗ്ഗ, ഫിഷറീസ് അഡീഷണല്‍ ലിസ്റ്റ്
തയ്യാറാക്കുകയും അതില്‍ നിന്നുള്ള
ഗുണഭോക്താക്കള്‍ക്ക് ഭനനിര്‍മ്മാ ണാനുകൂല്യം
ലഭ്യമാക്കുന്നതിന് നടപടി സ്വീകരിക്കുകയും ചെയ്തു.

ലൈഫ് ഗുണഭോക്തൃ പട്ടികയില്‍ ഉള്‍പ്പെടാനാകാതെ
പോയ അര്‍ഹരായ ഗുണഭോക്താക്കളെ

കണ്ടെത്തുന്നതിനായി 2020-ല്‍ ലൈഫ് 2020
പ്രകാരം ഓണ്‍ലൈനായി അപേക്ഷ ക്ഷണിച്ചതില്‍
9,20,260 അപേക്ഷകള്‍ ലഭിച്ചു. ഈ അപേക്ഷകള്‍
ലൈഫ് മാനദണ്ഡപ്രകാരം പരിശോധനയും
പുന:പരിശോധനയും ഗ്രാമസഭ/ വാര്‍ഡ്സഭ/
തദ്ദേശസ്വയംഭരണ സ്ഥാപനങ്ങളുടെ

അംഗീകാരത്തോടെ അന്തിമമാക്കുകയുണ്ടായി.
ഇപ്രകാരം തയ്യാറാക്കിയ ലൈഫ് 2020 ഗുണഭോക്തൃ
പട്ടികയിലെ പട്ടികജാതി, പട്ടിക വര്‍ഗ്ഗ, ഫിഷറീസ്
വിഭാഗത്തില്‍ പ്പെട്ടവര്‍ക്കും അതിദരിദ്രരുടെ
സര്‍വ്വേയിലൂടെ കണ്ടെത്തിയ വീട് വേണ്ടവര്‍ക്കും
ഭവനനിര്‍മ്മാണ ധനസഹായം അനുവദിക്കുന്നതിനും
തദ്ദേശ സ്വയംഭരണ സ്ഥാപനങ്ങളുടെ ഫണ്ട്
ലഭ്യതയനുസരിച്ച് പൊതു വിഭാഗത്തില്‍പ്പെട്ടവര്‍ക്കും

ധന സഹായം അനുവദിക്കുന്നതിനും നിര്‍ദ്ദേശം
നല്‍കിയിട്ടുണ്ട്. 

   ഇ.പി.ഇ.പി വിഭാഗത്തില്‍പ്പെട്ട ഭൂമിയും
വീടുമില്ലാത്തവര്‍ക്ക് ഭൂമി കണ്ടെത്തി ഭവനനിര്‍മ്മാണ
ധനസഹായം അനുവദിക്കു ന്നതിനുള്ള നടപടികളും
ഊര്‍ജ്ജിതപ്പെടുത്തിയിട്ടുണ്ട്.         
   ലൈഫ് ഗുണഭോക്തൃ പട്ടികയില്‍ ഉള്‍പ്പെട്ടിട്ടുളള
ഭൂരഹിത ഭവനരഹി തരുടെ പുനരധിവാസത്തിനായി

ലൈഫ് മിഷന്‍ മുഖേന 32 ഭവനസമുച്ചയങ്ങളുടെയും
പാര്‍ട്ണര്‍ ഷിപ്പിലൂടെ 3 ഭവനസമുച്ചയങ്ങളുടേയും
നിര്‍മ്മാണം ആരംഭിച്ചു. ഇതില്‍ ലൈഫ് മിഷന്‍ മുഖേന
നിര്‍മ്മാണം ആരംഭിച്ച 4 ഭവന സമുച്ചയങ്ങളുടെയും
(കണ്ണൂര്‍ - കടമ്പൂര്‍, ഇടുക്കി - കരിമണ്ണൂര്‍, കോട്ടയം -
വിജയപുരം, കൊല്ലം - പുനലൂര്‍) പാര്‍ട്ണര്‍ഷിപ്പിലൂടെ
രണ്ട് ഭവനസമുച്ചയങ്ങളുടെയും നിര്‍മ്മാണം
പൂര്‍ത്തീകരിച്ചു. ഇവയ്ക്ക് പുറമെ 3 ഭവനസമുച്ചയങ്ങള്‍
(തിരുവനന്തപുരം - വെങ്ങാനൂര്‍, എറണാകുളം -
കീഴ്മാട്, എറണാകുളം - അങ്കമാലി)
തദ്ദേശസ്വയംഭരണ സ്ഥാപനങ്ങള്‍ മുഖേന
പൂര്‍ത്തീകരിച്ച് ഗുണഭോക്താക്കള്‍ക്ക് കൈമാറി
യിട്ടുണ്ട്. ഒരു ഭവന സമുച്ചയം (തിരുവനന്തപുരം
നഗരസഭയില്‍) സ്പോണ്‍സര്‍ ഷിപ്പിലൂടെ
പൂര്‍ത്തീകരിച്ച് ഗുണഭോക്താക്കള്‍ക്ക്

കൈമാറുകയുംചെയ്തിട്ടുണ്ട്. കൂടാതെ ഭവനം
ഫൗണ്ടേഷന്‍ അടിമാലിയില്‍ നിര്‍മ്മാണം
പൂര്‍ത്തീകരിച്ച 217 യൂണിറ്റുകളുള്ള ഭവനസമുച്ചയം
ലൈഫ് മിഷന്‍ വിലയ്ക്ക് വാങ്ങി ലൈഫ് ഭൂരഹിത
ഭവനരഹിത ഗുണഭോക്താ ക്കളുടെ പുന:രധിവാസം
ഉറപ്പാക്കിയിട്ടുണ്ട്. മനസ്സോടിത്തിരി മണ്ണ് ക്യാമ്പയിന്റെ
ഭാഗമായി പൂവച്ചല്‍ ഗ്രാമപഞ്ചായത്തില്‍ പന്നിയോട്
ശ്രീ. സുകുമാരന്‍ വൈദ്യര്‍ സൗജന്യമായി നല്‍കിയ
2.50 ഏക്കര്‍ ഭൂമിയില്‍ 112 ഭവനങ്ങളും
അംഗന്‍വാടിയുമുള്‍പ്പെടുന്ന ഭവന സമുച്ചയം
നിര്‍മ്മിക്കുന്നതിന് 24.99 കോടി രൂപയുടെ
ഭരണാനുമതിയും സര്‍ക്കാര്‍ ലഭ്യമാക്കിയിട്ടുണ്ട്.

ഭൂരഹിതരുടെ പുന:രധിവാസ ത്തിനായി കെ.
ചിറ്റിലപ്പിള്ളി ഫൗണ്ടേഷനുമായി ചേര്‍ന്ന് 1000
ഭൂരഹിതര്‍ക്ക് ഭൂമി ലഭ്യമാക്കുവാനും കഴിഞ്ഞിട്ടുണ്ട്.
ലൈഫ് ചിറ്റിലപ്പിള്ളി ഭവനപദ്ധതി
സമയബന്ധിതമായി പൂര്‍ത്തിയാക്കിയതിനാല്‍ കെ.
ചിറ്റിലപ്പിള്ളി ഫൗണ്ടേഷന്‍ 1000 ഭൂരഹിതര്‍ക്കുകൂടി
ലൈഫ് മിഷനുമായി ചേര്‍ന്ന് ഭൂമി ലഭ്യമാക്കുന്നതിനുള്ള
പദ്ധതിക്ക് സമ്മതം അറിയിച്ചിട്ടുണ്ട്. ഇതില്‍
ഇ.പി.ഇ.പി. ഗുണഭോ ക്താക്കള്‍ക്ക് പരിഗണന
നല്‍കി പദ്ധതി നടപ്പിലാക്കാനാണ് ഉദ്ദേശി ച്ചിട്ടുള്ളത്. 

ഭൂരഹിത ഭവനരഹിതരുടെ പുന:രധിവാസത്തിനായി

2024 സെപ്റ്റംബര്‍ മാസം വരെ 3208.739 സെന്റ്
(32.08739 ഏക്കര്‍) ഭൂമി ലൈഫ് മിഷന് വാഗ്ദാനം
ചെയ്യപ്പെട്ടിട്ടുണ്ട്. ഇതില്‍ 1816.815 സെന്റ്
(18.16815 ഏക്കര്‍) ഭൂമി തദ്ദേശസ്വയംഭരണ
സ്ഥാപനങ്ങള്‍ക്ക്/ ഗുണഭോക്താക്കള്‍ക്ക് രജിസ്റ്റര്‍
ചെയ്ത് നല്‍കുകയും ചെയ്തിട്ടുണ്ട്. ഇപ്രകാരം ഭൂമി
ആര്‍ജ്ജിച്ച് വരുന്ന ഗുണഭോക്താക്കള്‍ക്ക്

ഭവനനിര്‍മ്മാണ ധനസഹായം അനുവദിക്കുന്നതിനും
നടപടി സ്വീകരിച്ചിട്ടുണ്ട്.

മനസ്സോടിത്തിരി മണ്ണ് ക്യാമ്പയിനിലൂടെ ലഭിച്ച
ഭൂമിയില്‍ 100 വീടുകള്‍ സൗജന്യമായി നിര്‍മ്മിച്ച്
നല്‍കുന്നതിന് ലയണ്‍സ് ഇന്‍റര്‍നാഷണല്‍
ഡിസ്ട്രിക്ട് 318-എ എന്ന സംഘടന താല്പര്യം
അറിയിക്കുകയും അതിന് സര്‍ക്കാര്‍ അംഗീകാരം
നല്‍കുകയും ചെയ്തിട്ടുണ്ട്. ഇതിന്‍റെ ഫലമായി
തിരുവനന്തപുരം ജില്ലയിലെ ചിറയിന്‍കീഴ് ബ്ലോക്ക്
പഞ്ചായത്തിന്‍റെ ഉടമസ്ഥതയിലുള്ള മുദാക്കല്‍
ഗ്രാമപഞ്ചായത്ത് പരിധിയിലുള്ള സ്ഥലത്തും,
കിളിമാനൂര്‍ ഗ്രാമപഞ്ചായത്തിന്റെയും, കൊല്ലം
ജില്ലയിലെ കടയ്ക്കല്‍ ഗ്രാമപഞ്ചായത്തിന്റെ 
ഉടമസ്ഥത യിലുള്ള സ്ഥലത്തുമാണ് വീട്
നിര്‍മ്മിക്കുന്നതിന് തീരുമാനിച്ചിട്ടുള്ളത്. ഇപ്രകാരം
സംസ്ഥാനത്തെ അര്‍ഹരായ എല്ലാവര്‍ക്കും വീട്
എന്ന പ്രകടന പത്രികയിലെ പ്രഖ്യാപനം
നടപ്പിലാക്കുന്നതില്‍ സംസ്ഥാന സര്‍ക്കാര്‍
അഭിമാനകരമായ നേട്ടം കൈവരിച്ചിട്ടുണ്ട്.

 

(ബി)

ഈ സര്‍ക്കാര്‍ വന്നതിനു ശേഷം ലൈഫ് ഭവന
പദ്ധതി പ്രകാരം ഇതുവരെ എത്ര വീടുകള്‍
പൂര്‍ത്തീകരിച്ച് നല്‍കിയിട്ടുണ്ടെന്ന് വ്യക്തമാക്കാമോ;

(ബി) ഈ സര്‍ക്കാര്‍ അധികാരത്തില്‍ വന്നതിനു ശേഷം
(2021 മേയ് മുതല്‍ 30.09.2024 വരെ) ലൈഫ്
ഭവനപദ്ധതിയിലൂടെ 2,29,415 വീടുകള്‍ അനുവദിച്ചു.
1,54,547 കുടുംബങ്ങള്‍ ഭവനനിര്‍മ്മാണം
പൂര്‍ത്തീകരിച്ചു. ബാക്കിയുള്ള 74,868 വീടുകളുടെ
നിര്‍മ്മാണം വിവിധ ഘട്ടങ്ങളില്‍ പുരോഗമിക്കുന്നു.

(സി)
നിലവില്‍ നിര്‍മ്മാണത്തിലിരിക്കുന്ന വീടുകള്‍
എത്രയാണെന്നും അവ എന്ന് പൂര്‍ത്തീകരിക്കാന്‍

കഴിയുമെന്നും വിശദമാക്കുമോ;

(സി) ഭവനനിര്‍മ്മാണം പുരോഗമിക്കുന്ന 1,00,521 വീടുകള്‍
(ലൈഫ് പദ്ധതി നിലവില്‍ വന്ന 2017  മുതല്‍
30.09.2024 വരെ) നിലവിലുണ്ട്.  2025 മാര്‍ച്ച് 31-
നകം ടി വീടുകളുടെ നിര്‍മ്മാണം
പൂര്‍ത്തീകരിക്കുവാനാണ് ലക്ഷ്യമിട്ടിട്ടുള്ളത്.

(ഡി) ലൈഫ് ഭവന പദ്ധതിക്കായി കേന്ദ്രസര്‍ക്കാരില്‍
നിന്നും ലഭിക്കുന്ന വിഹിതത്തിന്റെ വിശദാംശം
ലഭ്യമാക്കുമോ?

(ഡി) ലൈഫ് ഭവന പദ്ധതിക്കായി കേന്ദ്രസര്‍ക്കാരില്‍
നിന്നും ധന സഹായം ലഭിക്കുന്നില്ല.      കേന്ദ്രവിഹിതം
ലഭിക്കുന്ന പി.എം.എ.വൈ (ഗ്രാമീണ്‍),
പി.എം.എ.വൈ (അര്‍ബന്‍) എന്നീ പദ്ധതികളെ
ലൈഫ് ഭവന പദ്ധതിയുമായി  സംയോജിപ്പിച്ചാണ് 

സംസ്ഥാനത്ത് നടപ്പിലാക്കുന്നത്.  72,000 രൂപ
കേന്ദ്രവിഹിതം ലഭിക്കുന്ന പിഎംഎവൈ (ഗ്രാമീണ്‍),
1,50,000 രൂപ ലഭിക്കുന്ന പിഎംഎവൈ (നഗരം)
എന്നീ പദ്ധതികളുടെ ഗുണഭോക്താ ക്കള്‍ക്കും ലൈഫ്
പദ്ധതിയിലുള്‍പ്പെുടുത്തി 4 ലക്ഷം രൂപയുടെ
ആനുകൂല്യമാണ് നല്‍കുന്നത്.

 ലൈഫ് ഭവനപദ്ധതിയുടെ ഭാഗമായി 30.09.2024
വരെ 18072.95 കോടി രൂപ ചെലവഴിച്ചിട്ടുണ്ട്. ഇതില്‍
2081.69 കോടി രൂപയാണ് കേന്ദ്രസര്‍ക്കാരില്‍
നിന്നും ലഭിച്ചിട്ടുള്ളത്. പിഎം.എ.വൈ (ഗ്രാമീണ്‍)
പദ്ധതിയിലും, പിഎം.എ.വൈ (അര്‍ബന്‍)
പദ്ധതിയിലും കേന്ദ്രസര്‍ക്കാര്‍ നിശ്ചയിച്ചിട്ടുള്ള
ടാര്‍ജറ്റ് പ്രകാരമുള്ള ഗുണഭോക്താക്കള്‍ക്ക് മാത്രമാണ്
കേന്ദ്രസര്‍ക്കാര്‍ വിഹിതം ലഭിക്കുന്നത്. 

സെക്ഷൻ ഓഫീസർ

